
I. URTEURRENA

Isidro Agirre San Martin 
2024ko ekainaren 18an hil zen, 88 urte zituela.

Haren oroimenez I. urteurreneko meza izango da, 
domekan, ekainaren 22an, 11:00etan, 

Elgoibarko Bartolome Deunaren eliz-parrokian.
Joango zaretenoi, aldez aurretik eskerrak.

Zure oroimena
beti izango da gure bihotzean.

Ez dugu ahaztuko
zuk egindako lan guztia. 

Familia

IV. URTEURRENA 

Jon Galarraga Aranguren
2021eko ekainaren 19an hil zen, 51 urte zituela. 

Lau urte dira
aldatu zitzaigula bizitza,

baina oraindik gure artean
egunero zabiltza.

Etxekoak

BARRENek ez du bere gain hartzen Iritzia eta Eskutitzak ata-
letan adierazitakoen erantzukizunik. Eskutitzak ondo identifi-
katuta egon behar dute. Ez ahaztu izen-abizenak, NANa eta 
telefonoa jartzea. Bidali helbide honetara: barren@elgoibarkoi-
zarra.eus

---------------------------------------------------

Eskerrik asko 

Debemen elkarteak eskerrak eman nahi diz-
kie Trinitateetako azoka antolatzen lagundu zu-
ten guztiei. Batez ere egunean bertan dastaketa 
prestatu, banatu eta bazkaria zerbitzera etorri 
ziren landa inguruneko auzoetako boluntario guz-
tiei.

Eta nola ez Armueta Harategiko Angeli eta 
familiari ere gure eskerrik beroenak, eskaini eta 
ematen digun laguntza eta erraztasun guztiaga-
tik.

Debemen

Europako gobernu eta erakundeek nazioar-
teko zuzenbideak ezartzen dizkien bete-
beharrak urratzen dituzte

Demokraziaren eta Giza Eskubideen Alde-
ko Juristen Europako Elkarteak (ELDH) alarma 
egoera adierazi du: Europako gobernu eta era-
kundeek nazioarteko zuzenbideak ezartzen diz-
kien betebeharrak urratzen dituzte, Israelek Ga-
zan eta Palestinako Lurralde Okupatuetan (PLO) 
gauzatzen duen politikaren aurrean. Bereziki, 
Gazako biztanleriaren aurka daraman gosete 
kanpaina sistematikoa eta lurraldearen anexio-
natze progresiboa, Zisjordania eta Jerusalem 
ekialdean.

Israelek palestinarren autodeterminaziorako 
eskubidea sistematikoki urratu du. Eskubide hori 
nazioarteko zuzenbideko jus cogens printzipio 
bat da: ezin urratua eta estatu guztientzat lotes-
lea. Estatu guztiek dute betebehar juridikoa esku 
artean dituzten arrazoizko neurri guztiak har-
tzeko, genozidioa sahiesteko eta zigortzeko, na-
zioarteko zuzenbide humanitarioa errespetatzeko 
eta jus cogens printzipioen urraketak eteteko. 
Tamalez, Europako estatu gehienek ez dituzte 
estandar horiek betetzen. 

Gazan laguntza blokeatzea, ospitaleak kolap-
satzea eta elikadura-sistema suntsitzea ez dira 
ustekabeko ondorioak. Israelek eta AEBek lagun-
dutako fundazio humanitarioak laguntza militari-

zatzen eta populazioa desplazatzen saiatzen ari 
dira, nazioarteko zuzenbidearen printzipio huma-
nitarioak urratuz. Egoera honen aurrean, ezer ez 
egitea ez da neutro izatea, konplize izatea bai-
zik. Europako estatuek eta erakundeek ezin dute 
jarrera pasiborik izan genozidioaren, gosetearen 
eta eskubide urraketen aurrean.

Ezinbestekoa da Rafahren bidez Konboi Diplo-
matiko Humanitarioarekin bat egitea, askatasu-
naren Flotilla babestea eta haren eskubide huma-
nitarioak defendatzea, eta eskuragarri dituzten 
neurri guztiak hartzeko genozidioa sahiestea eta 
zigortzea, nazioarteko zuzenbide humanitarioa-
ren eta jus cogens arauen defentsan.

A.I.Z

Zuen kexak, galderak edo txaloak bidaltzeko: barren@elgoibarkoizarra.eus          943 744 112        688 655 658

Edukiko al dugu uda honetan Sig-
ma eta Altzola auzoetako gazte zein 
nagusiek herri barruko autobus zer-

bitzua Mintxetara joateko?  "Urte osoan ez 
daukagu herri barruko autobus zerbitzurik, baina 
udan ondo legoke, igerilekuetara joateko behin-
tzat". Barrenek Udalera jo du gai honekin, eta 
ondorengo erantzuna eman du Maialen Gurru-
txaga alkateak: "Udalbusa herriko hainbat pun-
tutatik pasatzen da, eta Mintxetara igo. Sigma 
eta Altzolaren kasuan, Lurraldebus autobusaren 
bitartez herrira gerturatu eta udalbusa hartzeko 
aukera duzue, hau diruz laguntzen dizuegun zer-
bitzua izanda". 

Txalo bat Birakari, ikasturte amaie-
rako jaialdiengatik: "Txalo bat eman 
nahi diot Biraka dantza taldeari. Oso poli-

ta izan da aurtengo jaialdia ere, eta sekulako ko-
reografiak prestatu dituzte. Ikusleak oso gustura 
egon ginen, eta dantzariak zer esanik ez! Umeak 
horren pozik ikusteak sekulako poza ematen du. 
Segi horrela”. 

Txalo bat helduen zein umeen dan-
borradak antolatu zituztenei: "Txalo 
bat danborrada antolatzen dutenei eta 

bertan jotzen duten guztiei. Beraien lanari esker 
aurten ere benetan disfrutatu genuen Trinitate 
bezpera. Era berean, txalo bat Musika Eskolako 
langile eta ikasleei igande eguerdian egin ziguten 
danborradagatik. Zorionak, eta mila esker guz-
tioi"

IMH Sariak eta Lanbide Heziketako diplomak 
banatu zituzten joan zen eguenean IMHn, 
eta  urtero moduan, jende mordoska bati 

aitortza egiteko probestu zuten ekitaldia. Iñigo 
Oñederra Mujikari (Elgoibar, 1986) eman zioten 
Ikasle Ohi Aipagarrienaren IMH saria, "ibilde 
profesional eredugarriagatik". Beristain Mekani-
zatuak enpresako gerentea da gaur Oñederra. 
IMHn, erdi mailako Mantentze zikloa hasi zuen 
2004an, baina gustatu ez eta  Mekanizazio ziklo-
rako eman zuen izena gero. Bere kabuz topatu 
zuen gero praktikak egiteko enpresa (Beristain 
Mekanizatuak) eta hantxe egin zituen bigarren 
mailako praktika ofizialak ere. Ikasketak amai-
tzean bertan gelditzea proposatu zioten 2006an, 
eta 2021ean zuzendaritza kargua hartzea eskatu 
zioten. Beristain Mekanizatuak enpresan makina 
erremintako fabrikatzaile eta erabiltzaileentzat 
egiten dute lan, plano-eskaripean.

Gainerako saridunak honako hauek izan ziren. 
Albiste osotuagoa eta argazkiak: barren.eus.

Ikasle aipagarria, espezializazioan

Aranzazu Zugasti Jimenez amorebieta-etxa-
noarrak jaso zuen Lanbide Heziketako espezia-
lizazioko ikasle aipagarrienari dagokion saria. 
IMHn espezializazioa egin aurretik Bilbon ika-
si zuen Proiektu Mekanikoen Garapeneko goi 
mailako zikloa (diseinua) eta IMHren Fabrikazio 
Aditiboko espezializazioaren duala egin du gero 
ITP-n. Diploma eta Txankakua merkataritza el-
kartearen 300 euroko balioa duen bonoa jaso zi-
tuen ordainetan.

Ikasle aipagarriak, goi eta erdi mailetan

Goi Mailako Heziketa Zikloetako ikasleen ar-
tean Unai Etxebarria Urrutia ondarrutarra saritu 
zuten. Mekatronika Industriala ikasi du Etxeba-
rriak eta Danobat kooperatiban egin du duala. 
Egun, bertan jarraitzen du lanean. Diploma eta 
Txankakua merkataritza elkartearen 300 euroko 
bonoa jaso zituen ordainetan. Erdi mailako He-
ziketa Zikloetako ikasleen artean, berriz, Ander 
Pita Rodriguez elgoibartarra nabarmendu zuten. 

Mekanizazioa ikasi du Pitak, duala Perihortz en-
presan egin du eta goi-mailako zikloa ikasten 
jarraitzeko asmoa du orain. Diploma eta Txanka-
kuaren 300 euroko bonoa jaso zuten opari. Hain 
justu ere, Ander Pita berak jaso zuen aurtengo 
ikasle elgoibartar aipagarrienari dagokion saria 
ere. Eta horregatik ere jaso zuen diploma, bai 
eta Udalaren oroigarria ere. 

Enpresako jarraipen koaderno aipagarria

Lantokiko prestakuntza edo eredu dualean 
ikasleek enpresetan garatzen duten jarduerari bu-
ruz egindako deskribapen-txosten onena ere sari-
tu zuten, eta Sonia Herrero Robles mendaroarra-
rentzat izan zen saria. Erdi mailako Mekanizazioa 
ikasi du Herrerok, Doimak enpresan egin du dua-
la, eta datorren ikasturtean goi mailako Fabrikazio 
Mekanikoko Programazioaren Produkzioa ikasiko 
du. Diploma eta 100 euroko bonoa jaso zituen. 

Balioen Saria

Azkenik, eta Korta enpresak babestuta, Ba-
lioen Saria banatu zuten, lanerako esfortzua sari-
tu asmo duena, eta aurten EuskoSkills lehiaketan 
parte hartu duten ikasleentzat izan da. Urtean 
zehar izan duten inplikazioa eta konpromisoagatik 
eta egin duten ahaleginagatik nabarmendu zituz-
ten, eta saritu bakoitzak 150 euroko poltsa jaso 
zuten saritzat. Jara Rico Morales mendaroarra eta 
Nicole Tinoco Garcia zaldibiarra saritu zituzten. 
Goi mailako Fabrikazio Mekanikoko Programazioa-
ren Produkzioko ikaslea da Rico eta goi mailako 
Fabrikazio Mekanikoko Diseinukoa Tinoco. 

Iñigo Oñederra elgoibartarrak jaso du  
Ikasle Ohi Aipagarrienaren IMH Saria

Genozidioa salatu eta 
Palestinari elkartasuna 
agertu diote Mendaron  

Israel Palestinan egiten ari den izugarrikeria 
salatu zuten domekan Mendaron sare sozia-
len bidez egindako deialdira batutakoek, eta 

elkartasuna agertu zioten Palestinako herriari. 
Elkarretaratze isila izan zen, orain artekoak izan 
diren bezala, baina bukatu txalo zaparrada bate-
kin bukatu zuten.

Bi sari banaketa, egun berean

Ekainaren 27an banatuko ditu Mendaroko 
Udalak Santa Ana jaietako kartel lehiaketako eta 
In Leike kultur elkartekoekin elkarlanean anto-
latu duten Txirristaka Bertsopaper Lehiaketako 
sariak. Udaletxeko udalbatza aretoan egingo di-
tuzte bi ekitaldiak, 18:00etatik aurrera.  

Martxan da Arriaga auzoko semaforoa

Joan den hilabetean hasi zituzten Arriaga 
auzoan semaforoa jartzeko lanak, eta dagoe-
neko martxan dabil. Transportes Orsa S.L. 
enpresak gauzatu ditu lanok eta 152.611,54 
euroko aurrekontua izan dute (BEZ gabe). 
Semaforoaz gain, oinezkoentzako pasabidea 
marraztu dute errepidean eta argiztapena ho-
betu dute bi farola berri jarrita. Era berean, 
hegoaldeko espaloian arrapala bat ere eraiki 
dute, eraikinetara sartzea errazteko.

Tren zerbitzuaren maiztasuna 
handitu du Euskotrenek udari begira 

Uda iristearekin batera Euskotrenek eskain-
tza egokitu du udako beharrak asetzeko, eta 
tren zerbitzuak maiztasun handiagoa izango du 
Debabarrenean ere. Bilbo eta Donostia arteko 
linea erregularraz gain, Ermua eta Deba arte-
ko tren zerbitzuak orduro izango dira ohi bezala 
06:00etatik 11:00etara, baina, aldiz, 11:00eta-
tik 19:00etara 41ean eta 19an izango dira tre-
nak. Zapatu, domeka eta jaiegunetan, berriz, 
11:00etatik 20:00etara orduro 41ean eta 19an 
izango da. Alderantzizko norabidean 42an eta 
18an izango dira trenak. 

Othman Achahboun eta Andoni Pato 
saritu dituzte Elhuyar Zientzia Azokan

Bizilabe egitasmoan parte hartzen dute Oth-
man Achahboun Akoudad eta Andoni Pato Sierra 
gazte elgoibartarrek, eta saritu berri ditu Elgoi-
barko Udalak, Elhuyar Zientzia Azokan aurkeztu 
zuten Lyme gaitza saihesten laguntzen duen apli-
kazioa izeneko proiektuagatik. Oparitzat Mintxeta 
eta Olaizaga kiroldegietako instalazioak erabiltze-
ko udako bonu familiarra eman die Udalak (ekai-
naren 14tik irailaren 14ra arteko balioa duena).

Tomas Lizarazu Tom Bulego taldeko 
abeslari azkoitiarra zuzenean entzun 
eta bertatik bertara ezagutzeko au-

kera izan zuten barikuan Elgoibarko hainbat 
ikaslek, Kutxa Fundazioak-ek sustatzen duen 
Hitzetatik Ekintzetara egitasmoaren baitan. 
Bi ekitaldi egin zituzten. Lehenengoa, mar-
titzenean. Gymkana Interkulturalean parte 
hartu zuten Elgoibar Ikastolako hainbat ikas-
lek eta hainbat kulturatako elementuak erabili 
zituzten: hala nola, euskal irrintzia, Kulning 
suediarra, Suitzar yodela, Këngë Maje Krahi 
albaniarra edota Zaghareet arabiarra.

Barikuan, berriz, DBH4ko ikasleek Krak 
lehiaketara aurkeztutako film laburren emanaldia izan zuten Aita Agirre Kulturgunean. Ikasleek kul-
tur-aniztasunarekiko duten ikuspegia islatu behar zuten KRAK lehiaketan. Horren ostean, Bulego tal-
deko abeslari Tomas Lizarazuk kontzertua eman zien ikasleei eta Bulego taldeari buruz aritu zitzaien, 
bai eta hizkuntz aniztasunari eta euskarari buruz ere.

Bulego taldeko abeslari Tomekin batu dira 
ikasle elgoibartarrak

Gipuzkoako nagusien egoitzetako 
langileek greba hasi dute

Ekainean egin dituzten hiru greba egunez 
gain, uztailerako beste hiru greba egun zehaz-
tu dituzte Gipuzkoako Nagusien egoitzetako eta 
eguneko zentroetako langileek: uztailaren 9, 10 
eta 11. Protesta horren baitan, astelehenean, 
ekainaren 12an, elkarretaratzea egin zuten El-
goibarren, San Lazaro egoitza aurrean. ELAtik 
azpimarratu dute helburua Gipuzkoako egoitzak 
eta eguneko zentroak publiko egitea dela, uste 
dutelako horrela bakarrik lortuko dela zerbitzua 
indartzea, langileek "lan-baldintza duinak" izatea 

eta "pertsona erdigunean jartzen duen kalitatez-
ko zerbitzua" ematea. Eta publifikazioa helburu 
dutela, langileen lan-baldintzak hobetzeko hain-
bat eskaera egin dituzte. 

Galdetegia zabaldu dute sanbartolomeetako Umeen Eguneko eta 
Nerabeen Eguneko ekintzetan parte hartzeko

Elgoibarko Udalak antolatu eta Atxutxia-
maikak kudeatzen dituen sanbartolomeetako 
Umeen Eguneko (abuztuak 28) eta Nerabeen 
Eguneko  (abuztuak 29) ekintzetan parte har-
tzeko galdetegiak zabaldu dituzte. Besteak bes-
te, jaietako euren egunetako herri-bazkarirako 
izena eman nahi duten eta kamiseta jaso nahi 

duten galdetuko diete. Informazio gehiagorako: 
labur.eus/SB2025Atxutxiamaika. Uztailaren 16a 
da galdetegia betetzeko azken eguna.

Galdetegiaren inguruko zalantzarik izanez 
gero, ondorengo helbide elektronikora idatzi 
behar da: aisia@elgoibarkoizarra.eus. Edo bes-
tela 943 74 17 46 telefono zenbakira deitu.

Lanbide Heziketako Ziklo Egokitua eskainiko dute 
estreinakoz Elgoibarren

Enpresen Administrazio kudeaketa arloko 
ziklo egokitua aurkeztu dute estreinakoz 
Elgoibarren, eta gaitasun praktikoak es-

kuratzeko aukera emango die ikasleei, enpre-
sa munduarekin lotutako lanbideetan. Nuala 
elkarteak Elgoibarko Udalari eginiko eskaera 
batetik jaio da hezkuntza eskaintza berria, eta 
Meka Lanbide Eskolak eta Eusko Jaurlaritzak 
gauzatu dute. Hurrengo ikasturtean jarriko 
dute martxan, eta  hiru urteko iraupena izango 
du. Ikasleek astean 20 orduko eskola-saioak 
izango dituzte. 15 plaza eskainiko dituzte, eta 
interesatuek  uztailaren 24ra arte izango  dute 
izena emateko epea. Informazio gehiagorako: 
bulegoa@meka.eus

Alfabetatze taldekoek Elgoibarko Izarra bisitatu dute 

Elgoibarren bizi diren emakumezko etorri be-
rrientzako alfabetatze taldekoek bisita gidatua 
egin zuten astelehenean herriko udal eraikuntza 
nagusietatik, eta bisita horretan zehar Elgoibarko 
Izarra kultur elkartea ere bisitatu zuten. Helbu-
rua Elgoibarrek eskaintzen dituen baliabideak eta 
zerbitzuak lehen eskutik ezagutzea zuten, he-
rriko eguneroko bizitzan parte hartzea errazago 
izateko. Elgoibarko Izarraren kasuan, euskarara 
gerturatzeko ateak zabalik dituztela azaldu zieten 
arduradunek. 

Udaletxeko pleno aretoan hasi zuten bisita, 
Maialen Gurrutxaga alkatearekin eta Ongizate 
Saileko zinegotziarekin. Gero, Ludoteka, Aita 
Agirre eraikina, Udal euskaltegia, Elgoibarko Iza-
rra, Kultur Etxea eta azkenik Herriko Antzokia 
bisitatu zituzten. 

Alfabetatze eta ahalduntze taldeek ibilbide 
luzea dute herrian. Aurten, urtarriletik ekaine-
ra, hiru talde sortu dira. Guztira, 35 emakumek 
parte hartu dute alfabetatze eta ahalduntze pro-
graman. 

MADDI MENDIBIL
Albara ganadutegiko kidea

Maddi Mendibil Artetxek (Elgoibar, 1997) Albara 
ganadutegia dauka, Asier Albiterekin batera. Due-
la bi urte sortu zuten. Ofizioz irakaslea da Mendi-
bil, eta albaitaria da Albite, eta biak aritzen dira 
gaur egun ganadutegiko eguneroko lanetan. En-
doian daukate nabea, eta 12 hektarea eta erdiko 
lursaila dute. Larre behiak hazten dituzte. Abere 
suharrak dira, eta gaur egun 65 bat buru dituzte. 
Haragitarako erabiltzen dituzte behiak, baina bai-
ta zezen festetarako ere. Iazko sanbartolomeetan 
etorri ziren estreinakoz Elgoibarrera, eta joan zen 
domekan ere beraiek gidatu zuten sokamuturra.  
2023an doktoretza tesia hasi zuen Mendibilek, ze-
zen festa herrikoietako ganaduaren etxekotze mo-
taren inguruan. 

! Ainhoa Andonegi   l Asier Orbea

“Ezin dugu dena kontrolpean izan, 
eta horrek egiten du lanbide hau gogorra 

eta, aldi berean, ederra”
Zu bezalako elgoibartar gazte bat nola heldu da 
Endoian Albara ganadutegia sortzera?    

Betidanik gustatu izan zait ganadua eta ume-
tatik izan naiz zezen festen oso zalea. Umetatik 
bizi izan dut Elgoibarko sokamuturra; amarekin 
joaten nintzen lehenengo eta, gero, lagunekin, 
baina gehiago bizi izan dut beldurretik balentria-
tik baino. Ikuspuntu teorikotik gerturatu naiz ge-
rora zezen festa herrikoietara. Filosofia ikasketak 
egin nituen, eta gradu amaierako lana eta dok-
toretzaren hasiera abere suharren inguruan egin 
nituen. Ganadugintzara hurbiltzen diren gehie-
nak zezen festak gustuko dituztelako gerturatzen 
dira, baina nire kasuan oinarria gehiago izan da 
teorikoa, nahiz eta zezen festak ere asko gusta-
tzen zaizkidan. Asier Albite ezagutu nuen gero, 
eta berari ere umetatik gustatu izan zaio mun-
du hau. Ofizioz albaitaria da, baina argi zeukan 
abeltzain izan nahi zuela, abere suharrekiko duen 
pasioagatik. Orain dela bi urte iritsi ginen En-
doiako paraje eder honetara, eta abere suharrak 

Asier Albite eta Maddi Mendibil Endoiako zelaian.

hazteko behar genituen ezaugarriak betetzen zi-
tuen lursaila topatu genuen. Horrela hasi genuen 
abentura, eta momentuz hemen jarraitzen dugu.    

Nolakoa da ganadutegiko bizimodua? 
Beti aire librean gaude, eta beti zerbaiten 

menpe. Ezin dugu dena kontrolpean izan, eta 
horrek egiten du lanbide hau gogorra eta, aldi 
berean, ederra. Klimaren menpe bizi gara, eta 
gune hau oso haizetsua da. Euria egiten duenean 
izugarri lokazten da dena, leku hotza da... Eta 
udan guztiz kontrakoa gertatzen da: bero handia 
egiten duen egunetan, ez da batere erosoa iza-
ten lanera etortzea. Ganaduak ere jasan behar 
izaten du hori guztia, eta kasu batzuetan, espero 
ez dugun moduan erantzuten dute. Dena dela, 
niri gustatzen zait hemengo bizimodua.  

Aipatu duzu ezin duzuela dena kontrolpean izan. 
Hori gertatu zaie Saka ganadutegikoei ere. Gaixo-
tasun baten ondorioz, abelburu guztiak sakrifikatu 
behar izan dituzte. 

Bai, tuberkulosi agerraldi bat atzeman zieten 
eta animalia denak hil behar izan dituzte. Tuber-
kulosiak hasiera batean ez dauka sintoma oso 
larririk, baina pertsonetara pasatzeko arriskua 
izaten da. Legez jasota dago tuberkulosia duten 
animaliak ezin direla tratatu eta, kasuren bat 

agertuz gero, abeltegiko animalia denak hil behar 
direla. Urtero egiten dizkigute probak, eta guk, 
zortez, dena ondo gainditu dugu. Sakakoek la-
nean jarraitzen dute. Ekarri dituzte buru berriak 
eta egingo dute aurrera.  

Elgoibarren egin duzue sokamuturra. Zer da zure-
tzat zure herrian sokamuturra egitea?

Urduritasun handiz bizi dut. Aspalditik eza-
gutzen dut Elgoibarko sokamuturra herritar edo 
ikusle gisa, baina abeltzain naizenetik konturatu 
naiz behientzat ez dela herri erraza Elgoibar. Ibil-
bide luzea da eta ganadua asko mugitu behar da, 
baina aldi berean, ezin du soilik korrika egin: no-
labait esateko, pixkat jotzera ere egin behar du. 
Besteak beste, abere burugogorra izan behar da 

"Betidanik gustatu izan zait ganadua 
eta umetatik izan naiz zezen festen oso 
zalea. Umetatik bizi izan dut Elgoibarko 
sokamuturra; amarekin joaten nintzen 

lehenengo eta, gero, lagunekin"

hona ekartzekoa, kalean lan egiten ohituta da-
goena eta bere burua zaintzen dakiena. Ezaugarri 
horiek guztiak betetzen dituen ganadua edukitzea 
ez da erraza. Baina aldi berean, Elgoibarko soka-
muturrean aritzeak poz handia ematen dit.  

Nola prestatzen dituzue behiak sokamuturrerako? 
Garrantzitsuena behiak kanpoan bizitzea da, 

gure ustez. Zelaia partzelaka banatuta daukagu 
pastore elektrikoaren bidez, eta behiak etenga-
be ibiltzen dira aldapan gora eta behera. Horrek 
laguntzen die fisikoki zein mentalki ondo ego-
ten. Geldi bizi den animalia bat ezin duzu kalera 
eraman lanera. Azken batean, geuk ere ezingo 
genuke egun osoa etzanda egon eta bat-batean 
lasterketa bat egin. Elikadura ere asko zaintzen 
dugu. Sasoi honetako belarrak beharrezko diren 
proteina guztiak izaten ditu, eta hori ganadua-
ri igarri egiten zaio. Pentsua ere ematen diegu 
tarteka, baina ez da gizentzeko pentsua izaten; 
hark grasa asko izaten du eta guk proteinadu-
na ematen diegu, helburua animaliak indartsu 
egotea delako. Garrantzitsua da, era berean, 
ganaduak poliki-poliki ikastea. Nik uste nuen 
behia animalia inozoa zela, baina ez da horrela; 
ikasteko gaitasun handia dute. Elgoibarren ezin 
duzu atera behi gazte bat edo sekula kalean ibili 
ez den bat. Hona datorren abelburuari komeni 
zaio aurretik irteera batzuk egitea, jende artean 
nola moldatu behar duen ikasteko. Kamioian joa-
ten ere ikasi egin behar dute, eta seguru sentitu 
behar dira, hau da, sentitu behar dute kamioian 
joan ondoren etxera itzuliko direla lasai-lasai eta 
ez zaiela ezer gertatuko. Gure kasuan, behi ba-
koitzak batez beste urtean hiru ordu egiten ditu 
lan. Lana tamainan eman behar zaie, ondo bizi 
daitezen eta lanera ateratzen direnean jotzera 
egiteko gogoa izan dezaten.   

Herri askotan debekatu dituzte zezen-festak, ani-
maliei tratu txarra ematen zaiela argudiatuta. Zer 
uste duzu horri buruz? 

Animaliekin dugun harremana ulertzeko mo-
duan gizartea aldatu egin dela ebidentzia bat da, 
eta beraz ondorio logikoa iruditzen zait gauza ho-
riek gertatzea. Logiko ikusteak ez du esan nahi, 
baina, erabaki aproposa edo onena denik. Gero 
eta harreman gutxiago daukagu animaliekin, 
eta gehiengoak jarraitzen dugun arren oraindik 

animaliak jaten, ez dakigu animalia horiek nola 
jaio, bizi eta hil diren. Distantzia horrek eragiten 
du platerera iristen zaigun okela zatia animalia-
tik bereiztea; hau da, okela zatia eta animalia-
ren arteko lotura eten egiten dugu askotan, eta  
beste muturrean jartzen ditugu sarri animalien 
bizi-baldintzei lotutako kontuak. Logikoa da ani-
maliekin harremanik ez dugunean ez ulertzea zer 
den animalientzat egokia eta zer ez. Eztabaida 
asko dago, eta dena jarri daiteke zalantzan: ego-
kia den ikuiluan egotea edo ez, aproposa den 
txakurrak etxean edukitzea, zezen festak egitea, 
zezenketak egitea... Gizarte bezala ona litzate-
ke animaliak gehiago ezagutzea. Nahi duen oro 
gonbidatzen dut nik abeltegira, behien bizimodua 
ezagutzera. Ateak zabalik ditugu guztientzat, eta 
bere burua zezenzaletzat ez daukana edo ani-
malista dena etor dadila ikustera animalia hauek 
nola bizi diren. Eta, ikus dezatela nola bizi garen 
gu animalia hauengatik. Oso gustura egiten dugu 

egiten duguna, baina egunero etortzen gara hona 
lanera, eta horrek ere sakrifizioa eskatzen du. 
Erakutsiko nieke baita ere kamioian nola bidaia-
tzen duten eta nola itzultzen diren etxera. Iaz 27 
zezen-festa herrikoitan hartu genuen parte, eta 
animalia bati ere ez zitzaion ezer gertatu. Egia da 
animalisten korronteak indarra hartu duela, baina 
askotan sartzen zaizkigu ideia batzuk buruan ez 
direnak guztiz zuzenak. Ematen du herri gehie-
netan debekatzen ari direla zezen-festak, baina 
guk iaz hiru berri sortu genituen, Zegaman, An-
tzuolan eta Loiolan, eta duela bi urte, Azpeitiko 
Landetan. Iaz herri guztietakoak mantendu ziren, 
Elgoibarren bat gehiago egin zuten, eta aurten, 
Trutziozen ere sortu dugu. Hortaz aspaldikoa di-
rudien kontu honek oraindik badauka indarra eta 
Udal askok babesten dituzte zezen-festak; alderdi 
politiko desberdinetako Udalek. Herri eta herritar 
asko gainera aldaketa asko egiten ari dira ze-
zen-festetan animaliek sufritu ez dezaten, eta El-
goibar eredu izan da horretan. Aldaketa asko egin 
dituzte, eta animalientzako egokiagoa da orain. 

Filosofia ikasi ondoren, behi suharren etxekotzeari 
buruzko tesia hasi zenuen. Zertan datza? 

Animalia suhar hauek ezagutu ahala kontu-
ratu nintzen etxekotze edo domestikazio behar 
desberdinak zituztela. Produkziora bideratutako 
animaliek etxekotze eredu mota bat dute, eta 
animalia suharrek, larre behiek kasu honetan, 

beste bat. Izan duten etxekotze prozesuaga-
tik esne litro asko ematen dute behi esneek, 
lasai pasatu gaitezke haien ondotik eta haiek 
ukitzeko arazorik ere ez dago. Anestesia loka-
la emanda, lasai gelditzen dira, gainera, eta 
arazorik gabe egin dakieke ebakuntza. Oro har 
oso animalia kontrolagarria da: barruan bizi dai-
teke, ondo eramaten dute belarrik ez jatea... 
Larre behiek, aldiz, ez. Etxekotutako animalia 
da, baina etxekotze ereduak ez dauka esneta-
rako behiarenarekin zerikusirik. Hauek ezin dira 
ukitu, ez dakite ikuilu barruan bizitzen, produk-
ziorako okela eta esne gutxi ematen dute... La-
burbilduz, animalia hauekin ez dugu nahi dugu-
na egin. Suhartasuna  sustatu diegu, eta hori 
abeltzainaren kontra doa, denerako zailtasunak 
jarriko dizkigulako animalia suharrak. Gizakiak 
kontrolatu nahi horren kontra doa animalia, eta 
niri hori izugarri gustatzen zait. 

"Geldi bizi den animalia bat ezin da 
kalera atera lanera; geuk ere ezingo 
genuke egun osoan etzanda egon eta 

gero lasterketa bat egin"

FESTA GIROAN
Euriaren mehatxupean joan dira Trinitate Jaiak, Elgoiba-
rren eta Mendaron, baina hala ere festa giroa nagusitu 
da. Danbor hotsen artean, sari eta lehiaketetarako tar-
terik ere izan da Elgoibarren. Zapatu goizean, esaterako, 
Egurrek antolatutako margo lehiaketa egin zuten, eta As-
trabuduako Jose Miguel Arranzek irabazi zuen, Sigmako 
josteko makinaren irudiarekin. Ibon Serranok, bestalde, 
Herritarraren Saria jaso zuen. Zazpiki elkarteak antola-
tutako sagardo lehiaketa berriz, Amuskategi baserriak 
irabazi zuen, iaz bezala. Helduen danborradan, bestalde, 
Irati Uzkudunek kartel lehiaketako irabazlearen saria jaso 
zuen. Mendaron, berriz, Bizi Poza txarangak hasi zituen 
jaiak zapatuan, eta Trinitate Egunean herri kirolak izan zi-
ren ekintza nagusia, eta segidan trikitilariek girotu zuten 
eguna. Asteburuko argazki eta bideoak:  barren.eus

! l Ainhoa Andonegi / Ainara Argoitia

l Mikel Askasibar l Mikel Askasibar

18 KULTURA Soroko zokorra baiño sikuagua izan: 
Dirua gastatzea maite ez dutenei esateko.

Sugramas taldearen eta 
Xabier Badiolaren 

kontzertuak, Mendaron

Gararock parkean jaialdia antolatu dute 
Mendaron gaur zortzirako, ekainaren 
27rako. Irailean Garagartzako plazan egin 

ohi duten Gararock jaialdiaren atarikoa izango 
da, eta bi izango dira talde edo musikari gon-
bidatuak. Sugramas batetik, eta Xabier Badiola, 
bestetik.  Urteetako etenaren ondotik, Jon Gu-
rrutxaga musikari elgoibartarrak berriro abiara-
zitako proiektua da Sugramas, eta Gurrutxagaz 
gain (ahotsa), Andoni Etxebestek (bateria), Mi-
guel Moralek (baxua) eta Andoni Badiolak (gita-
rra-jolea) osatzen dute taldea. Xabier Badiola, 
berriz, bakarka arituko da.  

Gararock taldeak antolatu du kontzertua, 
Udalaren eta Gipuzkoako Foru Aldundiaren ba-
besarekin eta Uztargi tabernaren laguntzarekin, 
eta Santakruzkuako parkean izango dira kontzer-
tuak, Azpilgoetan, 19:00etan hasita. Miren Vi-
ves mendaroarraren kartel batekin iragarri dute 
jaialdia.

Danbolintero gazteen topaketa 
egingo dute bihar, zapatua, Mendaron

Danbolintero gazteen Danboligenak Eguna 
antolatu dute biharko Euskal Herriko Txistulari 
Elkartekoek eta Mendaroko txistulariek, Men-
daroko Udalaren eta Gipuzkoako Foru Aldun-
diaren Laguntzarekin. Egun osoko egitaraua 
aurkeztu dute. 10:00etan hasiko dute kalejira 
eta 12:00etarako tailerra antolatu dute par-
te hartuko duten txistulari eta danbolinteroen-
tzat. 14:00etan elkarrekin bazkalduko dute eta 
arratsaldean berriro irtengo dira kalera. Plazako 
dantzak joko dituzte eta parte hartzera deitu di-
tuzte dantzariak. Mendaroko Gazteak taldekoek 
ere bat egin dute ekimenarekin. Dantzan ibili 
ostean, tabernaz tabernako txistu poteoa hasiko 
dute, 18:30ak aldera.

'Identitarteak' antzezlana emango 
dute Mendaron, ekainaren 26an

Identitarteak antzerkiaren emanaldia iragarri 
du Mendaroko Udalak ekainaren 26rako (20:00etan 
San Agustinen). Ane Zabala eta Galder Perez akto-
reak Aitor Garcia de Vicuña musikariarekin batera 
agertuko dira oholtzan, identitateen gaineko galde-
ra berri eta zaharrekin jolastera, eta haien identi-
tateak eraiki eta deseraikitzen arituko dira testua, 
musika eta performancea nahasten dituen mun-
taian. Lutxo Egia idazlearen testua da abiapuntua.

Astelehenetik aurrera udako ordutegia 
izango du Mendaroko liburutegiak

Mendaroko Udaletik jakinarazi dute ekaina-
ren 23tik aurrera udako ordutegia izango dutela 
udal liburutegian. Beraz, ekainaren 23tik uztai-
laren 24ra goizez zabalduko dute liburutegia, 
10:00etatik 14:00etara, eta arratsaldez itxita 
egongo da. Uztailaren 24tik aurrera eta abuztu 
osoan itxita egongo da.

Usadio zaharrak berreskuratzeko eta herriko 
eragile ezberdinen arteko sinergiak sortzeko an-
tolatu zuen estreinakoz Akelarrea In Leike Kultur 
elkarteak 2023an, aurrez Amagoia Zabalak ha-
sitako bideari jarraipena emanez, eta aurtengoa 
hirugarren urtea izango da. Udalaren eta herri-
ko beste zenbait elkarteren laguntza izango dute 
antolakuntzan, besteak beste: Mendaroko Gaz-
teak dantza taldekoena, Ameikutz musika esko-
lako txistulariena eta Erraldoien eta Buruhandien 
Konpartsakoena. 22:00etan jaitsiko dira Aker-
beltz, Mari eta haien segizioa Trinitatetik Herri-
ko Enparantzara, eta 22:15ak aldera hasiko dute 

Akelarrea, plazan. Osagai ezberdinak izango ditu 
akelarreak, eta guztira 40 bat lagunek parte har-
tuko dute. Atariko dantza eta gainerakoen ondo-
ren piztuko dute San Joan sua brigadakoek.

Gaur hasi eta martitzenera arte jai-giroa 
izango dute Altzolan. Iluntzeko zortzire-
tan hasiko dituzte gaur San Joan ospa-

kizunak, parrilla-janarekin, eta 21:00etarako, 
80ko eta 90eko hamarkadatako pop-rock kan-
tuen bertsioak egiten dituen Versionarios taldea-
ren kontzertua iragarri  dute. 

Biharko, zapaturako, haurrentzako jolasak, 
parrilla-jana eta karaokea antolatu dituzte. 
16:30etik 20:30era egingo dituzte jolasak, eta 
22:00etan hasiko dute karaokea. Domekan, be-
rriz, Pello Arrieta historialari elgoibartarrak Altzo-
larrak eta San Joan Batailatzailea eliza: Ondare 
historikoa izenburuko bisita gidatua emango du, 
eta ondorenerako herri-bazkaria antolatu dute. 
14:00etan izango da bazkaria, frontoian, baina 
aurrez izena eman beharra dago ondorengo tele-
fono zenbakira deituta: 635 753 447 (Rosa), En-
tsalada mixta, haragi parrillada eta San Markos 
tarta izango dira menuan, edaria, ogia, kafea eta 
txupitoa barne eta 25 euro ordaindu beharko di-
tuzte helduek (20, bazkideek) eta 10 euro 8 ur-
tez azpikoek. Iluntzean, berriz, Rockyou taldeak 
kontzertua emango du.

Jaiak hasita egon arren, San Joan bezpera 
egunez, ekainaren 23an, botako dute txupina-

zoa eta dantzaraziko dituzte elizako kanpaiak 
14:00etan, eta 19:00etan zutituko dute San Joan 
arbola, plazan. 20:00etan parrilla-jana egin-
go dute gero, eta ilundutakoan, 22:00ak alde-
ra, piztuko dute San Joan sua. San Joan egu-
na txistularien dianak hasiko du, eta ondoren, 
11:00etan, meza  ospatuko dute eta prozesioan 
aterako dute santua. Eukaristian Mendaroko eta 
Mutrikuko abesbatzek parte hartuko dute. 

Meza ondorenean herri-dantzak dantzatuko 
dituzte frontoian eta mokadua egingo dute gero, 
eta 18:00retarako sardina-jana antolatu dute El-
goibarko jubilatuek. Jaiei 20:00ak aldera emango 
diete azkena.

Bost jai egun eta egitarau bete-betea 
 izango dituzte Altzolako San Joan jaiek

Akelarrea antolatu du Mendaron  
In Leike kultur elkarteak  

San Joan bezperarako

Ikaroren eskultura 
berritu du Ismael 

Garcia arte maisuak

1998an jarri zuen Elgoibarko Udalak Esperan-
za D'ors eskultoreak sortutako Ikaroren irudia 
King Kong zubian, baina zubia berritzeko la-

nak direla-eta bere lekutik kendu zuten joan zen 
urriaren 9an, eta aukera hori baliatu dute orain, 
eskultura berritzeko. Ismael Garcia arte maisua 
arduratu da horretaz, sortze prozesuan Esperan-
za D'orsekin aritu zena. Izan ere, berak lagundu 
zion D'orsi Ikaroren brontzezko gorputzari eta alu-
miniozko hegoei forma ematen. Orain, hasierako 
itxura hura emateko hainbat lan egin ditu: azaleko 
kalteak garbitu, azidoa erabiliz patina berritu eta 
potasio sulfuroarekin eta nitrato ferrikoarekin ko-
lorea argitu. Era berean, argizaria ere eman dio 
pieza babesteko. 10 bat orduko lana izan da. 

Ibilbide artistiko luzea eta emankorra

Garciaren ibilbide artistikoa luzea eta eman-
korra izan da. Euskal Herrian, harreman estua 
izan zuen Jorge Oteizarekin, bai eta Antonio Lo-
pez margolariarekin ere. Nazioartean ere aritu 
izan da lanean, besteak beste, Cristino Mayo 
eta Perez Comendador artistekin. Aitzindaria 
izan zen Patina deituriko teknikarekin lan egiten 
eta bere  eskuetatik 3.000 monumentu baino 
gehiago pasatu dira. 2014an, ibilbide profesio-
nala amaitzea erabaki zuen, familiaz eta bizitzaz 
gozatzeko helburuarekin. Ikaro zaharberritzeko 
eskaerak atera du bere erretirotik, baina "gus-
tura" egin duen lana da, kapritxo bat bezalakoa 
izan dela adierazi baitu.

Elgoibarko Bertso Eskolak jarraipena 
izango du datorren ikasturtean

Ahozko komunikazioa bertsoaren bidez lan-
tzeko egitasmoa 2004an jarri zuen martxan 
Elgoibarko Udalak Gipuzkoako Bertsozale el-
kartearekin, Ikastolarekin eta Herri Eskolarekin 
lankidetzan, eta ekintza horren osagarri, 2020an, 
bertso-eskola sortu zuten. Aurten, bi talde ibili 
dira bertso eskolan eta joan zen astelehenean 
eman zioten azkena ikasturteari, mokadu bate-
kin eta Eneritz Artetxe bertsolari azkoitiarraren 
bisitarekin. 

Udaletik jakinarazi dute datorren ikasturtean 
ere jarraipena izango duela Bertso Eskolak eta LH-
4tik DBHra artekoek aukera izango dutela bertso-
tan ikasteko.  Orain arteko saioak astelehenetan 
egin izan dira, arratsaldez, Aita Agirre kulturgu-
neko areto nagusian. Hala ere, taldearen arabe-
ra erabakiko dute datorren ikasturtean noiz batu. 
Izena emateko: 943 744 366 / euskara@elgoibar.eus. 
Azken eguna: irailaren 19a.

Indarkeria matxistari buruzko 
hitzaldia eta Berun taldearen 

kontzertua, Mendaron

Ekaina-uztailerako egitarau betea antolatu 
du Mendaroko Gazte Asanbladak. Hasteko, ekai-
nerako, bi ekintza programatu dituzte. Ekainaren 
22rako Indarkeria matxista jai giroan hitzaldia 
emango dute Itaiakoek, Gaztetxean, 18:00etan 
hasita, eta ekainaren 29rako Berun taldearen kon-
tzertua iragarri dute. Gaztetxean izango da kon-
tzertua, 19:00etan. Uztailerako, berriz, antzerki 
tailerra, mago ikuskizuna, dantza ikastaroa, Ber-
tsotan Gixez bertso-trama eta dagoeneko finaler-
dietan sartzear den frontenis txapelketako finala 
antolatu dituzte.

Hiru eguneko jaiak izango dituzte aurten 
Urazandin, uztailaren 11tik 13ra. Karki-
zano dendako Ainhoa Uriguenek emango 

die hasiera jaiei aurten. Jaiak antolatzen hasi 
zirenetik emandako laguntza eskertu nahi izan 
diote modu horretan jai batzordekoek Urigueni. 
Aurten, eta berrikuntza gisa, leiho eta balkoietan 
jartzeko banderatxoak ere sortu dituzte jai-ba-
tzordekoek lepoko zapiez gain, eta salgai daude 
dagoeneko PSE-EEren lokalean eta Celia taber-
nan: 3 euroan banderak eta 3,5 euroan lepoko 
zapiak. Jaiei hasiera emateko trakaren ondore-
nerako txapel jaurtiketa eta toka jokoa antola-
tu dituzte eta jai-gunean hartzen den trago ba-
koitzeko pintxo bana ere banatuko dute. Horrez 
gain, diskofesta eta ping pong txapelketa ere 
izango direla aurreratu dute. 

Zapatuko egitaraua iazko jai egun handiaren 
moldera antolatu dute, baina izango dira berri-
kuntzak. Goizean, esaterako, puzzle txapelketa 
egingo dutela aurreratu dute. Ondoren, Mauxitxa 
txarangakoak ibiliko dira kalez kale 14:30ak arte, 

eta herri-bazkaria egingo dute gero. 18:00eta-
rako, eskulan tailerra antolatu dute haur eta 
gaztetxoentzat, eta buruhandiak ere irtengo dira 
kalera. 19:00etatik 22:00ak aldera arte, 80ko 
hamarkadako musika jarriko du DJ batek eta Ki-
tziki eta Brilet taldeen kontzertuak lotu dituzte 
gerorako. Goizalderako apar festa eta DJ saioa 
dute iragarrita.

Domekan, haurrentzako parkea zabalduko 
dute, puzgarri eta abarrekin, eta apar festa eta 
jaietako errifaren zozketa ere egingo dituzte.

Uztailaren 11tik 13ra ospatuko dituzte 
Urazandiko jaiak

Ameikutz musika eskolakoek plazan 
eman diote azkena ikasturteari

Herriko Enparantzan egin dute Ameikutz musika es-
kolako ikasleek ikasturte amaierako jaialdia, plaza bete 
lagunen aurrean. Abesbatzakoek hasi zuten  jaialdia, lau 
kantu interpretatuz, eta taldeka igo ziren gero oholtzara, 
tronpetako ikasleak, biolinekoak, soinu eta panderokoak 
eta txistulariak, instrumentu ezberdinez osatutako taldeei 
lekua egin aurretik. Argazkiak eta bideoa: barren.eus

Zabaldu dute santanetako 
Kuadrilla Eguneko bazkarirako 

izena emateko epea

Bi asteburu harrapatuko dituzte 
aurten Mendaroko Santa Ana jaiek, 
eta uztailaren 19an ospatuko duten 
Kuadrilla Eguneko paella lehiaketara-
ko izena emateko epea zabaldu dute 
dagoeneko (Uztailaren 6a izango da 
azken eguna). 

Gutxienez 14 urte izan behar dira 
izena emateko, eta izen-emateak 
mendarobirtuala.eus webgunearen 
bitartez egin beharko dira, kuadri-
llaka, pertsonako 5 euro ordainduta. 
13:00etan hasiko da lehiaketa eta 
14:30erako bukatu beharko da. Egun 
horretan, txapel originalena ere sa-
rituko dute. Kuadrillaka parte hartu 
behar da. 

Sei proba eduki ditu Errepideko Espainiako 
Paralinpiarren Kopak eta Vilamarxant herrian 
jokatu zuten azkena joan zen asteburuan (Va-
lentzia, Herrialde Katalanak). Goizean goizetik, 
handbikeak, trizikloak, bizikletak eta tandemak 
irten ziren 2,4 kilometroko hiri-zirkuitu tekniko 
batean lehiatzera, Espainiako Koparako azken 
puntuak jokoan baitzeuden. Unai Zabalo Murillo 
C4 kategorian lehiatu zen Paraciclismo Galicia 
taldearekin eta garaipena eskuratu zuen. Bero 
handia izan zutela esan zuen Zabalok, 36 gra-
du, eta gainera hezetasun handiarekin. "Beroak 
eta hezetasunak asko gogortu zuten proba eta 
hasieran kosta egin zitzaidan baldintza horieta-
ra moldatzea, baina zirkuituari eman beharreko 
laugarren bueltarako hobeto sentitu nintzen eta 
nirea ez zen beste kategoria bateko taldeko bat 
harrapatuta, neu bakarrik gelditu nintzen nire 
kategoriakoen artean". Zabalok lehen postuan 

gurutzatu zuen helmuga bere kategoriakoen 
artean eta podiumaren gorenera igo zen. Es-
painiako Kopako sailkapen nagusian hirugarren 
postua eskuratu du Unai Zabalok, seitik lau las-
terketa jokatuta.

Iaz moduan, Mendaron jokatuko dute junior 
mailako Gipuzkoako Itzuliko lehen etapa, bihar 
(ekainak 21). Junior mailako txirrindulari one-

nak bilduko ditu Gipuzkoako 35. Itzuliak ekainaren 
20tik 23ra bitartean. Prologoa eta hiru etapa joka-
tuko dituzte. Idiazabalen jokatuko dute gaur pro-
logoa, herrian barrena 2,1 kilometroko ibilbidea 
izango duen erlojupekoa. Itzuliko estreinako eta-
pa, baina, Mendaron hasi eta bukatuko da bihar. 
10:30ean hasiko da, Herriko Enparantzatik (irtee-
ra neutralizatua), eta 13:02 eta 13:19ak bitartean 
amaitzea aurreikusten dute antolatzaileek. 

Gipuzkoako Txirrindularitza Federazioak eta 
Mendaroko Txirrindulari Elkarteak elkarrekin anto-
latuko dute etapa hori. Txirrindulariak 105,7 kilo-
metroko ibilbidean lehiatuko dira, Kalbario eta Arri-
binieta gainetatik igarota. Itzuliko bigarren etapa 
Andoainen jokatuko dute domekan, eta Seguran 
hasi eta bukatuko da azken etapa, astelehenean. 
Alacanteko txirrindulari Hector Alvarez Martinezek 
(LUCT) irabazi zuen iaz Mendaron jokatutako etapa 
eta sailkapen nagusian ere bera izan zen onena.

Mendaron hasi eta bukatuko da 
juniorren Gipuzkoako Itzuliko lehen etapa

Errepideko Espainiako Paralinpiarren Kopako proba irabazi du Unai Zabalok

Lagunak Pilota Eskolak antolatzen dituen 
emakumezkoen eta gizonezkoen pala txa-
pelketetako finalak jokatuko dituzte gaur 

Kalegoen plazako pilotalekuan, 18:30etik aurre-
ra. Hamabigarren edizioa du emakumezkoenak 
eta zortzi bikote aritu dira lehian. Amaia Loiolak 
eta Aintzane Arizmendik Yolanda Mateos eta Lei-
re Varona ama-alabek osatutako bikotearen aur-
ka jokatuko dute finala. Gizonezkoenean, berriz, 
hamahiru bikote aritu dira lehiatzen zortzigarren 

edizioa den honetan. Ander Condek eta Sergio 
Martinezek Mikel Gandiagaren eta Alain Luixaren 
aurka jokatuko dute finala.

Pala txapelketako 
finalak jokatuko dituzte 

gaur

Sariak banatuta, amaitu dute ikasturtea tenis elkartekoek

40 + 15 Tenis eta Padel Elkartean dihardu-
ten 30 lagunek hartu zuten parte ikasturteari 
amaiera emateko ekitaldian joan zen astean. Di-
plomak eta garaikurrak banatu zizkieten Mintxe-
tan egin zuten ekitaldian. 

Sari berezia jaso zuen 9 urteko Naia Canto-
sek, "eduki duen bilakaeragatik". Kirol zinegotzi 

Ricardo Astigarragaren eskutik jaso zituzten di-
plomak gaztetxoek. Elkartea laguntzen duten ba-
besleek ere hartu zuten parte ekitaldian, Ronelan 
enpresako Ramon Zapatak eta Garajes Garciako 
Fernando Garciak hain zuzen ere. Ekitaldia as-
kari batekin amaitu zuten. Irailean hasiko dute 
denboraldia.

Frontenis txapelketa, azken txanpan

Mendaroko frontenis txapelketa une era-
bakigarrian sartu da. Nerabeetako finalerdiak 
zehaztuta daude eta emakumezkoen eta gizo-

nezkoen txapelketetako kanporaketa erabaki-
garrienak ere datozen egunetan jokatzekoak 
dituzte.

Elgoibar Igeriketa Taldeko kideek 
balorazio oso positiboa egin dute 
zapatuan estreinakoz Mintxetan 

jokatu zuten akuatloiaz. Mintxetako aire 
libreko igerilekuak zabaldu zituzten za-
patuan, igerilekuetara joateko moduko 
eguraldirik egin ez arren. Eguraldia, 
baina, ez zen oztopo izan Elgoibarko 
bigarren akuatloian parte hartu zuten 
lagunentzat. Igeriketako eta saltaka-
ko probak uztartzen dituen kirol proba 
berezia da akuatloia. Iaz jokatu zuten 
aurrenekoz, Olaizagan, eta Mintxetan 
jokatu dute aurtengoa. Antolatzaileek 
azaldu dutenez, exijentzia handiko pro-
ba izan arren eta hasieran "urduritasu-
na eta tentsioa" nabariak baziren ere, 
parte-hartzaileek "gogotsu eta ausar-
diaz" egin zioten aurre erronkari. "Giro 
ederra sortu zen eta Elgoibar Igeriketa 
Taldeko kideok balorazio oso positiboa 
egin dugu. Taldearentzat erronka berria 
izan arren, pozik gaude emaitzekin, eta 
horrek hurrengo edizioetan lanean ja-
rraitzeko indarra ematen digu", adierazi 
dute. Kirol modalitate hau sustraitzea 
eta urtero antolatzea da euren nahia.

Akuatloiarekin hasi dute
aire libreko bainu denboraldia Mintxetan

Nahaste Borrasterako izen-ematea, zabalik

Kimetzek antolatuta, Nahaste Borraste proba he-
rrikoiaren 39. edizioa jokatuko dute ekainaren 27an, 
eta zabalik dago aurrez izena emateko epea (online 
https://forms.gle/49EsuXw8ggNKyH8f9). Ohi moduan, 
Kalegoen Plazatik hasiko da Nahaste Borraste proba, 
19:00etan, eta helmuga ere plazan izango da. Egunean 
bertan ere egongo da izena emateko aukera, 17:00eta-
tik 18:30era, Kalegoen plazan. Aurrez izena emanda-
koek egunean bertan jaso beharko dute dortsala pla-
zan, 18:30ak baino lehenago. Iazkoan Jon Beristain eta 
Ainhoa Lendinez izan ziren irabazleak. Urtero moduan, 
dei berezia egin diete antolatzaileek emakumeei, parte 
hartzera animatuz. Azkeneko urteetan Ainhoa Lendinez 
izan da emakume bakarra, baina aurten faltako dela 
jakinarazi dute Kimetzetik. 

Eibarko Astelena pilotalekuan jokatu zituzten 
domekan Debarroko Pilota Txapelketako fi-
nalak. Zortzi klubetako pilotariek hartu dute 

parte txapelketaren 76. edizioan. Lagunakek ez 
du parte hartu talde moduan, baina bi pilotari el-
goibartar lehiatu dira beste talde batzuetan, eta 
biak ailegatu ziren finalera: Mikel Bergua jubeni-
letan eta Felix Conde seniorretan. Berguak Ber-
garako pilota taldearekin jokatu du txapelketa, 
Etxaberekin bikotea osatuta. Finalean, Otazuk 
eta Gonzalezek osatutako Aretxabaletako bikotea 
izan zuten aurkari, eta 22-20 galdu zuten. Senio-
rretako finalean, Depor taldeko Ibon Ibarra eibar-
tarrak eta Felix Conde elgoibartarrak Soraluzeko 
Pilota Elkarteko Aitor Atxotegi eta Manex Baler-
di izan zituzten aurkari eta Soraluzeko bikoteak 
irabazi zuen txapela, 22-17ko emaitzarekin. Iaz 
Elgoibarren jokatutako finalean ere gailendu ziren 
Atxotegi eta Balerdi. Aurtengo garaipenarekin ha-
margarren txapela eskuratu du Aitor Atxotegik. 
Hala, eskura du Debarroko txapelketa sarrien 
irabazi duen Sabino Txurruka pilotari elgoibarta-
raren marka. Txurrukak 11 alditan irabazi zuen, 
eta omenaldia ere jaso zuen iaz Kalegoen plazako 
frontoian jokatu zituzten finaletan.

Debarroko Pilota 
Txapelketako finalak 

galdu dituzte
 Berguak eta Condek

Lariz txapeldunorde 
Euskal Selekzioarekin

Kilometro bertikalen Espainiako Txapelke-
ta jokatu zuten domekan Villanuan (Aragoi), 
eta euskal selekzioarekin lehiatu zen Iñigo La-
riz. Collarada mendira (2.886 metro) igo behar 
zuten partaideek, eta Fabian Venero madrilda-
rra (0:43:20.1) eta Laia Montoya kataluniarra 
(0:51:13.2) izan ziren azkarrenak gizonetan 
eta emakumeetan. Indibiduala jokatzeaz gain, 
selekzioen arteko txapelketa ere izan zen, eta 
gizonezkoenean Katalunia gailendu zen, 41 pun-
turekin. Euskadiko selekzioa izan zen txapeldu-
norde, 50 punturekin, eta Kanariar Uharteetako 
selekzioak osatu zuen podiuma, 70 punturekin. 
Lariz 23. postuan sailkatu zen banakako lehian, 
0:47:20.6ko denborarekin, eta Beteranoen A 
kategorian hirugarren postuan sailkatu zen (iaz 
bera izan zen onena).

Domekan bukatuko dute 
Udaberri Xake Txapelketa

Zubi Ondo Xake Taldeak Mintxetako taber-
nan antolatzen duen Udaberri Xake Txapelketa 
iritsi da amaierara. 25 xakelari aritu dira lehian 
eta domekan jokatuko dituzte azken errondako 
partida esanguratsuenak. Eguerdirako amaitu-
ta egon beharko dute, 12:00etan egingo baitute 
sari banaketa ekitaldia.

Aurreko sei errondak jokatu ostean, Felix 
Manso dago lider, 6 punturekin. 4,5 punturekin 
daude Markel Kerexeta, Eneko Alberdi eta Jabi 
Muñoz. 

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako 
ikastetxeetan. Zuzenbidean lizentziatua. Kolegiatu zen-
bakia: 749

660 969 679 
rosapf@telefonica.net

ROSA Mª
PINTADO

Gure komunitateko jabe bat ez dago ados obra batzuk 
egiteko, etxejabeen batzar batean hartutako erabakiarekin. 
Azken batzarrean komunitate-buruari eskatu zion obra hori 
egiteko onartu eta sinatu den aurrekontua. Baita bere ja-
betzari dagokion eta ordaintzeko dagoen kopurua azaltzen 
duen akta ere. Jakin nahi nuke presidenteak derrigorrez 
eman behar al dion dokumentazio hori.

Legearen azken berrikuntzak saiatzen dira komunitateetan zo-
rrak saihesten. Arauen arabera, bilera hastean, komunitate kuo-
tak ordaindu gabe dituztenek, deliberoetan parte hartu ahal izango 
dute, baina ezingo dute batzarrean hartzen diren erabakietan botorik 
eman. Arau honen neurria boto eskubidea mugatzea baino ez da, ez 
ordea beste eskubide batzuk galaraztea, esaterako, komunitateko 
informazioa jasotzeari dagokiona. Beraz, ez presidenteak ezta ko-
munitateak ere ezin dio etxejabe bati debekatu batzarrean hartu eta 
aktan jasotako akordioen berri jasotzea.

Aholkua: Lege erregulazio honekin, erabakiak hartzean baz-
tertu egingo da komunitatearen baitan oinarrizko obligazioak 
(komunitate kuotak ordaintzea) betetzen ez dituen jabe hori.

AHOLKULARI KOLABORATZAILEA
San Bartolome, 2

LANA
Eskaerak
Adinekoak zaintzeko prest nago, 
arratsaldetan eta asteburuetan. 
Titulu soziosanitarioa daukat eta 
papelak legez.  
631 020 169

Gizonezkoa, adinekoak zaintze-
ko prest, orduka edo jardun oso-
ra. Etxeko lanak ere egiten ditut. 
Gauez ere egingo nuke lan.  
603 727 067

Euskaraz eta ingelesez C1 duen 
unibertsitate ikaslea eskaintzen da 
umeak zaintzeko. 688 605 585

Adinekoak zaintzeko prest nago 
baita etxeetan garbiketa lanak egi-
teko ere. Esperientzia.   
643 085 240

Adinekoak zaintzeko prest nago, 
orduka. Gauez lan egiteko prest, 
bai eta oporraldian ere.  
631 425 686 

Lanerako prest nago,  berehala 
hasiko nintzateke. Urteetako espe-
rientzia nekazaritzan eta eraikun-
tzan. 623 348 015

Adinekoak eta gaixoak zaintzeko 
prest nago, etxe zein baserrietan. 
Orduka edo etxeko langile moduan.  
Titulu soziosanitarioa daukat.
602 834 107

Adinekoak zaintzeko prest nago, 
16:00etatik aurrera eta asteburue-
tan. Titulu soziosanitarioa daukat. 
631 020 169

Adinekoak zaintzeko prest nago. 
Esperientzia. 643 097 599

Adinekoak zaintzeko prest lego-
keen erizain lizentziatua naiz. 20 
urte baino gehiagoko esperientzia.  
643 097 648

Adinekoak edo umeak zainduko ni-
tuzke. Lanaldi osora edo orduka, 
etxeetako lanak egiteko ere prest 
nengoke. 643 505 827

Adinekoak zaintzeko prest nago.
Urteetako esperientzia daukat.  
614 114 360

Adinekoak zaintzeko prest nago. 
Titulu soziosanitarioa daukat eta 
urteetako esperientzia.    
643 505 662

ETXEBIZITZAK
Hiru logelako etxea hartuko nuke 
alokairuan, erosteko aukerarekin.  
632 721 342

Deban etxebizitza alokairuan. Urte 
osorako, familia edo bikote gazte 
batentzat aproposa. Hiru logela 
eta bi bainugela. Herriota begira. 
750€/hilabetean. Epe luzerako. 
688 714 605

Pisua alokatzen dut uztailean, Za-
rautzen. Bi logela, bi komun, su-
kaldea, egongela eta garajea. Pre-
zioa adosteko. 
652 739 596

Argazkiak eguazten eguerdia (12:00ak) baino lehen ekarri behar dira Barreneko bulegora, 
barren@elgoibarkoizarra.eus e-postara edo       688 655 658 bidalita. 

Erretratu bakarreko agurra: 4,50€. 
Argazki bikoitza: 7€. Hirukoitza: 9€. 
Hiru lagunetik gorako taldeak:15€. 

ELGOIBARKO IZARRAKO 
BAZKIDEENTZAKO PREZIOAK

Erretratu bakarreko agurra: 3,50€. 
Argazki bikoitza: 6€ Hirukoitza: 8€. 
Hiru lagunetik gorako taldeak: 12€.

Zorionak, 
Amets! Zezen 
zailak... 4 
urte, ekai-
naren 23an! 
Etxeko denon, 
eta nola ez, 
Ange eta Iza-
diren partez. 

Zorionak, Lea! 
10 urte poto-
lo! Asko maite 
zaitugu! 

 

Zorionak, 
Markel! 
Ondo-ondo 
pasa eguna, 
eta gozatu. 
Maite-maite! 

  

Zorionak, 
Elene, as-
teazkenean 
11 urte egin 
zenituelako. 
Salto-saltoka 
aurrera goaz! 
Zorionak, 
etxeko guz-
tion partez.  
Zorionak, 

Mikel! 7 urte 
handi! Asko 
maite zaitugu! 

Zorionak, 
Ayan, atzo 
6 urte egin 
zenituelako. 
Muxu asko, 
etxekoen 
partez.

Zorionak, 
Nora, igandean 
9 urte beteko 
dituzulako. 
Ondo pasa 
zure egunean. 
Muxu handi 
bat etxekoen 
eta berezi-
ki, Nileren 
partez.

Data ipini, eta iritsi da eguna! 
Non geratzen da ezagutu 
zineten unea? Zuek bakarrik 
dakizue. Zorionak, Ana eta 
Igor, familiako guztion partez. 

20 BARIKUA 
17:00 San Joan ekintzak Men-
daroko ludoteka eta Zubigazte 
zerbitzuko erabiltzaileentzat. 
Mendaroko plazan. 
18:30 Pala txapelketako 
finalak. Lagunak Pilota Eskolak 
antolatuta, Kalegoen plazan. 
18:30 Erakusketa: Egur Arte 
Eskolako ikasle helduen lanak 
jarriko dituzte ikusgai. Kultur 
Etxean. 

21 ZAPATUA 
DANBOLINTERO GAZTEEN 
TOPAKETA, MENDARON 
10:00 Danbolintero gazteen 
topaketa. Mendaroko kaleetan.  
12:00 Danbolintero gazteen-
tzako tailerra.
14:00 Bazkaria.
17:30 Plazako dantzak.
18:30 Txistu poteoa. 

22 DOMEKA  
18:00 Hitzaldia: 'Indarkeria 
matxista jai giroan'. Itaiak 
emango du, Mendaroko gazte-
txean.   

23 ASTELEHENA  
22:15w Akelarrea. In Leikek 
antolatuta, Mendaron, Herriko 
Enparantzan.  

26 EGUENA  
19:00 Hausnarketa saioa: 
Isiltasunaren Eskola. Jose Cruz 
Igartuarekin, Kultur Etxeko 
sotoan.  
20:00 Antzerkia: 'Identitar-
teak'. Mendaron, San Agustin 
kulturgunean.    

27 BARIKUA  
18:00 Sari banaketa: Txirris-
taka bertso paper lehiaketa 
eta Santa Ana jaietako kartel 
lehiaketa. Mendaroko Udaleko 
Udalbatza aretoan. 
19:00 Kontzertua: 'Gararock 
parkean'. Sugramas eta Xabier 
Badiola. Mendaron, Azpilgoeta-
ko Santakruzko parkean. 
19:00 Nahaste Borraste. 
Kimetzek antolatuta, Kalegoen 
plazan hasiko da.  
19:00 Diploma banaketa. BH 
institutuko ikasleei ikasturte 
amaierako diplomak banatuko 
dizkiete. Herriko Antzokian. 

AGENDA 29

2025eko botika ordutegiak: 
09:00-13:00 / 16:00-20:00

GUARDIAK: Egunez: 09:00-22:00 
Larunbatak: 09:00-14:00 (<) 

EKAINA 
20 BARIKUA       <Fernandez  
21 ZAPATUA       Yudego 
22 DOMEKA       Yudego  
23 ASTELEHENA       <Oruesagasti  
24 MARTITZENA       Barrenetxea  
25 EGUAZTENA       <Soto  
26 EGUENA       Garitagoitia  
27 BARIKUA       Arriola     

2025 urte guztian, gauez: Mikel Lekunberri Alberdi. 
Isasi, 31 (Eibar) - 943 204 230

<Fernandez: 
Herriko 

Enparantza,4
Garagartza 
(Mendaro)

943 756 142 

<Soto
Rekalde, 1 
(Soraluze)

943 751 638

<Oruesagasti:
Kalebarren, 9 

(Soraluze)
943 751 384

20 BARIKUA
20:00 Jaien hasiera. Ongi-etorria eta parri-
lla-jana.
21:00 Kontzertua: Versionarios. Frontoian.  

21 ZAPATUA
16:30 Haurrentzako jolasak eta apar festa. 
Ondoren, parrilla-jana. 
22:00 Karaokea eta musika.  

22 DOMEKA
11:00 Bisita gidatua, Pello Arrieta historiala-
riarekin.  
14:00 Herri bazkaria.    
Ondoren, musika.  
19:00 Kontzertua: Rock you.   

23 ASTELEHENA
14:00 Txupinazoa. kanpai jotzea eta ospaki-
zuna. Frontoian. 
19:00 Zuhaitza jartzea.  
20:00 Parrilla-jana.  
22:00 San Joan sua piztea.  

24 MARTITZENA
10:00 Txistularien diana. 
11:00 Prozesioa eta meza, Mendaroko eta 
Mutrikuko abesbatzekin. 
Ondoren, herri dantzak eta luntxa. 
18:00 Sardina jana, Elgoibarko jubilatuek 
antolatuta.  
20:00 Jaien amaiera.   

SAN JOAN JAIAK ALTZOLAN 



30         ARTISTA BAT NAIZ NI

Beñat
Gil
Agirre
6 urte, Elgoibar

Aroa Mishell
Gonzalez
Ortez
6 urte, Elgoibar

“Basoa”

“Ostadarraren etxea”



DENBORA-PASAK 31

BANDERAK Ba al dakizu bandera hauek zein herrialdetakoak diren?

i _ _ _ _ _ _ _ _ _ _   U _ _ _ _ _ _ _   m _ _ _ _ _   b _ _ _ _ _ _ 

MATEMATIKAK
Peru eta Miren eskolako lanak 

egiten ari dira. Jarri dagokion eragiketa 
ikurra (+ / - )  hutsune bakoitzean: 

30     5        3    =   28
77     2     10    =   89 
  8   66     34    =   108
60   21     40    =   41

53   14     44    = 111
49   16     12    =   21 
22   22     18    =   62
13     3        7    =   17

Lagundu sagutxoari 
gazta harrapatzen...

LABERINTOA

Erantzunak: 

Banderak:
INGALATERRA

UKRAINIA
MAROKO
BELGIKA

30 - 5 + 3 = 28
77 + 2 + 10 = 89
8 + 66 + 34 = 108
60 + 21 - 40 = 41

53 + 14 + 44 = 111
49 - 16 - 12 = 21
22 + 22 + 18 = 62
13 - 3 + 7 = 17 



GREMIOG
R
E 
M
I
O
E 
N
GIDA

AROZTEGIA

ITURGINTZA AROZTEGIA

ITURGINTZA

PINTURA

AROZTEGIA

IZURRIEN KONTRAKO
TRATAMENDUAK

LEIHOAK

KONPONKETAK


